
“ТОГТООЛД НЭМЭЛТ, ӨӨРЧЛӨЛТ ОРУУЛАХ ТУХАЙ” ТОГТООЛЫН                     
      ТӨСЛИЙН ТАНИЛЦУУЛГА 

 
2026 оны 09 дугаар сарын 20 

Дэлхий нийтээр 2023 он гэхэд тогтвортой хөгжлийн зорилтод хүрэхээр зорьж 

ажиллаж байгаа бөгөөд эрүүл мэндийн салбарын хувьд хэд хэдэн чухал зорилтууд 

багтаж байгаа бөгөөд бүх нийтийн эрүүл мэндийн хамралт нь хамгийн чухал хэсэг 

гэж үздэг. Бүх нийтийн эрүүл мэндийн хамралт нь нэн шаардлагатай тусламж, 

үйлчилгээний хамралт, нэн шаардлагатай эрүүл мэндийн үйлчилгээ авах үедээ 

төлсөн төлбөрөөс үүдэлтэй эрүүл мэндийн санхүүгийн эрсдэлд орохоос сэргийлэх 

гэсэн гол 2 шалгуур үзүүлэлтээс бүрдэж байна. Энэхүү зорилгод нийцсэн зүйл нь 

анхан шатны эрүүл мэндийн тусламж, үйлчилгээ билээ.  

Анхан шатын эрүүл мэндийн байгууллагын хүний нөөцийг олон улсын 

түвшинд хүргэх зорилгоор 1500 хүн амд 1 эмч нэг сувилагчтай байх, хүн амдаа 

ойртож тусламж, үйлчилгээний хүртээмжийг нэмэгдүүлэх зорилгоор салбар 

байгуулах боломжийг нэмэгдүүлэх зорилгоор байр ашиглалттай холбоотой 

зардлыг өөрөө хариуцан төлж болох заалтыг оруулсан. 

Өрхийн эрүүл мэндийн төвийн хүний нөцийг бүрдүүлэх, тусламж, 

үйлчилгээгээ чанартай хүргэх боломжийг хангах зорилгоор “өрхийн эрүүл мэндийн 
төвийн хүртээмж, хүний нөөцийн стандарт, алслалтад үндэслэн анхан шатны 

тусламж, үйлчилгээг тэгш хүртээмжтэй санхүүжүүлэх газарзүйн коэффициентыг 
батлан, Эрүүл мэндийн даатгалын сангийн тухайн жилийн батлагдсан төсөвт 
багтаан санхүүжүүлэхдээ хүн амын бүртгэл хүний нөөцийн хангалт зэрэгт 

үндэслэн шаардлагатай тохиолдол бүрт өөрчлөлтийг тусгах” заалтыг нэмсэн.  
Монгол Улсын засгийн газрын шийдвэрээр эрүүл мэндийн салбарын албан 

хаагчидын цалинг 2026 оны 11 дүгээр сарын 01-ний өдрөөс 20 хувиар 

нэмэгдүүлэхээр Төсвийн тухай хуульд өөрчлөлт оруулахаар хэлэлцэж байгаа тул 

ЭМДҮЗ-ийн 2026 оны 01 дүгээр тогтоолын нэгдүгээр хавсралтад төрийн албан 

хаагчийн цалин нэмэгдсэн тохиолдолд нэг иргэнээр тооцсон төлбөрийн хэмжээнд 

12 хувиар нэмэгдүүлэхээр өөрчлөлт оруулахаар зохицуулсан.  Мөн нэг иргэнээр 

тооцсон төлбөрийн хэмжээг тогтоолд заасан 1500-д 1 эмч сувилагч ажиллах хүний 

нөөцөө бүрдүүлсэн, харьяалах хүн амаа бүрэн бүртгэсэн тохиолдолд  15 хувиар, 

харин 1800-д 1 эмч сувилагч ажиллах хүний нөөцөө бүрдүүлсэн, харьяалах хүн амаа 

бүрэн бүртгэсэн тохиолдолд 7 хувиар нэмэгдүүлэн санхүүжүүлэхээр нэмэлт заалтыг 

оруулсан.  
Хүснэгт 1.Нэг иргэнээр тооцсон төлбөрийн хэмжээ 

 

Д/д 

Хүн амын эрүүл мэндийн 
эрсдэлийн бүлэг Хүн амын 

эрсдэлийн бүлгийн 
коэффициент 

Хүн амын эрсдэлийн 
бүлгээр тооцсон, нэг 

иргэнд ногдох 
төлбөрийн хэмжээ Насны бүлэг 

Оршин суугаа 
газар 

1 
5 хүртэлх нас 

Гэр хороолол  3.0 155,209 

2 Орон сууц 2.6 134,515 

3 6-15 нас Гэр хороолол  1.5 77,605 



4 Орон сууц 1.4 72,431 

5 16-49 насны 
эмэгтэйчүүд 

Гэр хороолол  1.7 87,952 

6 Орон сууц 1.6 82,778 

7 30-60 насны 
эрэгтэйчүүд 

Гэр хороолол  1.8 93,126 

8 Орон сууц 1.7 87,952 

9 
61-74 нас 

Гэр хороолол  1.9 98,299 

10 Орон сууц 1.7 87,952 

11 75-аас дээш 
нас 

Гэр хороолол  2.2 113,820 

12 Орон сууц 2.0 103,473 

13 
Бусад* 

Гэр хороолол  1.1 56,910 

14 Орон сууц 1.0 51,736 

Дундаж төлбөрийн хэмжээ 93,126 

 
Бусад* - 16-29 насны эрэгтэйчүүд, 50-59 насны эмэгтэйчүүд 

 
   

Иймд Эрүүл мэндийн даатгалын тухай хуулийн 11 дүгээр зүйлийн 11.2- д 

заасны дагуу ЭМДҮЗ-ийн “Төлбөрийн хэмжээ, төлбөрийн арга, журам батлах 

тухай” 2026 оны 01 дүгээр “Тогтоолд нэмэлт өөрчлөлт оруулах тухай” тогтоолын 

төсөл боловсруулж Захиргааны ерөнхий хуулийн 62 дугаар зүйлийн 62.1-д заасны 

дагуу санал авахаар тогтоолын төслийг боловсрууллаа. 

 

 

ЭРҮҮЛ МЭНДИЙН ДААТГАЛЫН ЕРӨНХИЙ ГАЗАР 

 


